
Pramodakritam Shiva Stotram

ಪ್ರಮೋದಕೃತಂ ಶಿವಸ್ತೋತ್ರಂ

ಪ್ರಮೋದಉವಾಚ .

ಪ್ರಾಯಃ ಪ್ರಪನ್ನಾರ್ತಿಹರೋಽಸಿ ನಾಥ ಪ್ರಪನ್ನಸರ್ವೇಂದ್ರಿಯವೃತ್ತಿಭಾಜಾಂ .

ಅಮುಕ್ತಸಾನ್ನಿಧ್ಯಕರೋ ಬುಧಾನಾಂ ಅತಸ್ತ್ವದನ್ಯಂ ಶರಣಂ ನ ಪಶ್ಯೇ ..೧೧೪..

ಪ್ರವಾತಶೀಲಃ ಪ್ರಹತೇಷು ನಿತ್ಯಂ ಪ್ರಸಿದ್ಧಮೇತದ್ವವಚನಂ ತ್ರಯೀಷು .

ಅನರ್ಚತೋ ಮೇ ಕೃಪಣಸ್ಯ ಶಂಭೋ ಕೃಪಾಕರೋಽಯಂ ತದಹೋ ವಿಚಿತ್ರಂ ..

೧೧೫..

ಉಪೇಯುಷಾಮೇವ ತನೋತಿ ಕಾಮಂ ಸುರದ್ರುಮಶ್ರೋತ್ರ ಕಥಂ ನ ದೃಷ್ಟಂ .

ಪಾದಾರವಿಂದೋಽನುಸ್ಮರಣೋಽನುತಾಪೀ ದೂರೇ ಮಮಾನುಗ್ರಹಕೃದ್ವಿಚಿತ್ರಂ ..

೧೧೬..

ಪವಿತ್ರಿತಂ ಜನ್ಮ ಜಗತ್ತ್ರಯೋಯತ್ತ್ವಯಾ ಕೃಪಾಲೋಚನಪಾತಿತಸ್ಯ .
ಮಮಾಧುನಾಮಂಗಲಪುಣ್ಯಪೂರ್ಣಾ ಸ್ವಯಂಸಮಾನಂದಸುಸಂಪದೋಯತ್
..೧೧೭..

ನಮಃ ಶಿವಾಯ ಚ ಶುಭಹೇತುಹೇತವೇ ಸುಧಾಂಶುಚೂಡಾಮಣಯೇ ನಮೋ
ನಮಃ .
ನಗಾತ್ಮಜಾಽಽಲಿಂಗಿತಚಾರುಮೂರ್ತಯೇ ಸಹಸ್ರಕೃತ್ವಃ ಪ್ರಣತೋಽಸ್ಮಿ ನಿತ್ಯಂ ..

೧೧೮..

ಗಿರೀಶ ವಿಶ್ವೇಶಾಧುನಾ ಪುನೀಹಿ ಪುಣ್ಯೇನ ಕೃಪಾಕ್ಷಿವರ್ಚಸಾ ಚ .

ಪುರತ್ರಯಧ್ವಂಸನಪುಂಜಿತಶ್ರೀಃ ಕಿಮದ್ಭುತಂ ಭೂರುಹಮಾತ್ರತಕ್ಷಣಂ ..೧೧೯..

ವೃಷಾಂಕ ವಿಶ್ವಾಧಿಕ ಭರ್ಗ ತೇ ಪಾದಾಂಬುಜಾರಾಧಾನಭಾಗ್ಯದಾಯಿನಾ .

ವಿಲೋಕನೇನಾಶು ವಿಲೋಕಯಾಧುನಾ ಪ್ರಪನ್ನಮೇನಂ ಜನಮಾರ್ತಿಭಂಜನ ..

೧೨೦..

ಶಂಭೋ ತವಾಲಂ ಜನಿತಾನಿಲಭಾಗಧೇಯಮಂತೇ ವಿಚಿಂತಯತಿ ವಿಶ್ವಮಿದಂ
ಸಮಸ್ತಂ .

ತ್ವಯ್ಯದ್ಭುತಾಮಧುನಾ ತರುಮಾತ್ರದಾಹಲೀಲಾವಿಲಾಸಕೋಪಭರಾದ್ದಯಾಲೋ
..೧೨೧..

ಪ್ರಸೀದ ಮಯಿ ಸಂತತಂ ಪ್ರಮಥನಾಥಗಾಥೇತರ

ಪ್ರಮೋದಕೃತಂ ಶಿವಸ್ತೋತ್ರಂ

ಪ್ರವಾಹ ಕರುಣಾಂಬುಧೇ ಪ್ರಣತಿಭಾತಿ ಪಾಪಾಹನ್ .

ಅಕಾಲವಿಲಯಾಗಮವ್ಯಸನಶಂಕುಶಂಕಾವತಾ-
ಮಪಾಕುರು ಭಯಾಮಯಂ ಸ್ವಪದಸೇವಿನಾಂ ಮಾ ಚಿರಂ ..೧೨೨..

ಇತಿ ತಾಮ್ರಪರ್ಣೀಮಾಹಾತ್ಮ್ಯೇ ಏಕೋನತ್ರಿಂಶಾಧ್ಯಾಯಾಂತರ್ಗತಂ
ಪ್ರಮೋದಕೃತಂ ಶಿವಸ್ತೋತ್ರಂ
ತಾಮ್ರಪರ್ಣೀಮಾಹಾತ್ಮ್ಯ .ಅಧ್ಯಾಯ ೨೯/೧೧೪-೧೨೨..

tAmraparNImAhAtmya . adhyAya 29/114-122..

